ممسلم ومسيحى بتقولوا ايه؟ ****دا الشعب المصرى لا يعلى عليه

اخوات واصحاب هنخاف من ايه **** دمنا لو راح مين يبقى عليه

شعب الاحرار لو شاف صرصار بيوقع بينه راح يقلب نار

دا الشعب الحر بإديه لو ضر هيخلى عدوه يبقى دمار

ملمحنا واحده ووشوشنا واحده ****فى مسجد فى كنيسه على ارض واحده

فجروا يوم عيدهم قتلوا فرحتهم

وسمعت الصرخه من طفله فى نارها *** بتقول يا ايناس روحى لمى الناس علشان يجوا يشاهدوا الاحداث

وريهم دمى وقليلهم لا مانقولش خلاص

لازم كل الحراس يقفوا زى النبراس ****ونفوق دا معدش خلاص

جاهل عابس ينداس

راحت مريم وتريزه ***والدور على مين يا عزيزه

ماتردى يا مصر يا غاليه دى رايتك راح تفضل عاليه

وعموما احنا فاهمين *** دا عدو وراسه فى الطين

عاوز يعمل فتنه بين شعب بالملايين

وولاده ولاد جامدين ***وبالتار هايكونوا اخدين

مسلم ومسيحى بتقولوا ايه دا الشعب المصرى لا يعلى عليه

ايناس ادريس
